
 

 

Koj koom tau rau hauv CACFP li cas?  
CACFP cov peev nyiaj yog xub tuaj ntawm Tsoom Fwv Teb 

Chaws hauv Food and Nutrition Service (FNS), ib qhov chaw 

khiav hauj lwm ntawm USDA, thiab muab faib rau cov chaw los 

ntawm Wisconsin Department of Public Instruction (WDPI). 
Hu rau WDPI ntawm 608-267-9129 yog tias koj yog ib ntawm 

cov chaw hauv qab no: 
 
Cov Chaw Zov Me Nyuam (Child Care Centers) 

 
Cov Head Start Programs 

 
Cov Kev Pab Tom Qab Kawm Ntawv (At-Risk After School Care 
Programs) 

 
Cov Chaw Pab Sab Nraum Lub Sij Hawm Kawm Ntawv (Outside of 
School Hours Care Centers) 

 
Cov Chaw Nyob Thaum Muaj Xwm Ceev (Emergency Shelters) 

 
Cov Chaw Zov Cov Muaj Hnub Nyoog (Adult Day Care Centers) 

 
Yog xav paub ntxiv, mus saib dpi.wi.gov/fns/index.html.  Yog koj yog 
FDCH ib qhov chaw muab kev pab, mus saib 
foodprogramwi.org/about_us.phtml los mus hu rau lub koom txoos 
pab nyob hauv koj cheeb tsam.  
Wisconsin Department of Public Instruction tsis cais ib tug twg tsis raws cai los ntawm 

poj niam los txiv neej, haiv neeg, tsos nqaij daim tawv, kev ntseeg, zaj lus hais txog kev 

ntseeg, hnub nyoog, keeb kwm, caj ces, cev xeeb muaj me nyuam, kev txij nkawm los 

yog kev ua niam thiab txiv, kev sib deev txawv, los yog muaj mob xiam oob qhab. 
 
Daim ntawv tseb no ua tau tawm los ntawm peev nyiaj pab ib feem yog Tsoom Fwv Teb 

Chaws cov nyiaj tuaj ntawm U.S. Department of Agriculture. Cov ntsiab lus hais rau 

hauv daim ntawv no kuj tsis yog qhov kev pom los yog cov cai coj ntawm U.S. 

Department of Agriculture, cov npe cim lag luam, cov khoom siv lag luam, los yog cov 

koom txoos hais tias tau pom zoo los ntawm Tsoom Fwv Teb Chaws. 
 
Raws li Tsoom Fwv Teb Chaws Tsab Cai Lij Choj thiab  U. S. Department of Agriculture txoj kev 

cai, qhov chaw ua hauj lwm no txwv tsis pub ntxub ntxaug cais ib tus neeg twg los ntawm nws haiv 

neeg, tsos nqaij daim tawv, keeb kwm teb chaws, poj niam/txiv neej, hnub nyoog, los yog muaj mob 

xiam oob qhab. Yuav sau ib daim ntawv tsis txaus siab, sau rau USDA, Director, Office of 

Adjudication, 1400 Independence Avenue, SW, Washington, D.C. 20250-9410 los yog hu dawb 

(866) 632-9992 (Suab). Cov tsis hnov lus zoo los yog muaj teeb meem hais lus yuav hu 

tau rau USDA ntawm Federal Relay Service (800) 877-8339; los yog (800) 845-6136 

(Spanish). USDA yog ib qhov chaw pab cuam thiab yog ib tug tswv hauj lwm muab 

vaj huam sib luag rau sawv daws. 

Koj puas xav pab ua kom cov neeg koj zov noj 

qab nyob zoo thiab tsis muaj mob? 
 

Koj puas xav muab cov pluag noj thiab khoom txom 

ncauj uas zoo dua qub rau lub cev? 
 

Koj puas xav tau nyiaj pab los pab ntxiv rau cov nuj 
nqi ntawm cov pluag noj? 

 

Xav kom zoo koom rau hauv  

Child and Adult Care Food Program 
(CACFP) 

 
Wisconsin Department of Public Instruction  

Tony Evers, PhD, State Superintendent 



 
 

Child and Adult Care Food Program 
Yog Dab Tsi?  
Child and Adult Care Food Program (CACFP) yog ib qhov kev pab cuam 

los ntawm tsoom fwv teb chaws uas pab them rau cov nqi zaub mov noj 

thiab khoom txom ncauj rau cov neeg hauv cov chaw uas tau ntawv pom 

zoo. CACFP tseem ua kom cov kev pab zoo dua qub thiab kom cov tsev 

neeg tau nyiaj los tsawg them taus. 

Vim li cas ho koom rau hauv CACFP?  
Hais tag nrho lus, kev noj qab nyob zoo yog ib feem tseem ceeb ntawm kev 

muab txoj kev zov kom zoo rau cov me nyuam thiab cov muaj hnub nyoog. 

Kev noj zoo rau lub cev thiab kev ua ub no yog ob yam ntawm kev noj qab 

nyob zoo thiab yog yam txhawb nqa los ntawm CACFP. Los ntawm cov kev 

pab thiab cov kev kawm, cov chaw thiab cov muab kev pab yuav muaj peev 

xwm ua kom tej hauj lwm mus los niaj hnub muaj ntau dua qub, npaj cov zaub 

mov noj kom muaj zog, thiab ua kom kev noj haus thiab kev ua ub no zoo rau 

lub cev tag nrho hauv lawv qhov chaw zoo dua qub. Ntxiv mus, CACFP txoj 

kev koom muaj xws li: 

• Muab nyiaj pab ntxiv rau cov nqi yuav zaub mov noj thiab khoom txom ncauj 
uas zoo rau lub cev.  

 
• Qhia me nyuam thaum ntxov txog txoj kev noj khoom zoo rau lub cev 

uas yuav kav mus tas lub neej.  
 
• Muab kev noj haus zoo rau cov muaj hnub nyoog uas yuav pab rau 

lawv kom lawv pab tau tus kheej mus ntev.  
 
• Muab kev cia siab rau cov niam cov txiv thiab cov pab tu kom paub tias koj 

tau nqe peev rau txoj kev noj qab nyob zoo ntawm lawv cov me nyuam thiab 

cov muaj hnub nyoog hauv lawv tsev neeg.  
 
• Muab tswv yim qhia txog kev npaj zaub mov thiab kev ua zaub mov noj.  

 
• Muab kev cob qhia thiab tswv yim pab rau koj qhov chaw zov kom 

vam meej nce qib.  

Muab hom pluag mov dab tsi rau noj?  
Kev koom rau hauv CACFP cov chaw yog muab cov pluag mov muaj txhij 

txhua uas yog ua raws nraim li cov qauv muab pluag noj ntawm United 

States Department of Agriculture (USDA). Qhov pluag mov noj muaj dab tsi 

thiab npaum cas ntawd yog nyob ntawm seb cov neeg koom rau hauv muaj 

hnub nyoog li cas. 

 
 

Cov chaw twg yuav koom tau rau hauv CACFP? 
 
Child Care Centers (CCC)  
Cov chaw zov me nyuam muaj ntawv tso cai thiab cov Head Start programs uas muaj 

pluag mov noj thiab/los yog khoom txom ncauj rau cov mos liab thiab cov hnub nyoog 

txog 12 xyoos yuav tau kev pab them nyiaj rov qab txog ob pluag thiab ib pluag khoom 

txom ncauj los yog ob pluag khoom txom ncauj thiab ib pluag mov tauj ib tug me nyuam, 

tauj in hnub.  

Family Day Care Homes (FDCH)  
Cov chaw zov me nyuam hauv tsev muaj ntawv tso cai muaj cov mos liab thiab/los yog 

cov hnub nyoog txog 12 xyoos yuav tau kev pab them nyiaj rov qab txog ob pluag mov 

thiab ib pluag khoom txom ncauj los yog ob pluag khoom txom ncauj thiab ib pluag mov 

tauj ib tug me nyuam, tauj ib hnub. 

At-Risk After School Care Programs (AR)  
AR programs muab kev ua ub no pab rau cov me nyuam yuav muaj tau teeb meem thiab 

cov hluas txog hnub nyoog 18 xyoos. Cov kev ua hauj lwm pab no yuav ua ntawv kom them 

rov qab cov nqi ntawm cov pluag mov thiab/los yog pluag khoom txom ncauj rau cov me 

nyuam thiab cov hluas tom qab kawm ntawv los yog cov hnub tsis muaj kawm ntawv hauv 

lub xyoo muaj kawm. Yuav kom tau cov nyiaj pab, cov chaw yuav tsum yog nyob rau cheeb 

tsam muaj tsawg kawg 50 feem pua ntawm cov me nyuam tau txais tsev kawm ntawv cov 

pluag mov noj tus nqi luv los yog tsis tau them li. Cov muab kev pab rau cov me nyuam 13 

txog 18 xyoos xwb yuav tsis tas kom muaj ntawv tso cai raws li Tsoom Fwv Cov Cai Tswj, 

tshwj tias hauv cheeb tsam los yog lub xeev ho kom muaj no xwb. 

Outside of School Hours Care Centers (OSHCC)  
OSHCC tau tsim tsa ua ib qho kev pab rau tom qab kawm ntawv (thiab thaum tsev kawm 

ntawv kaw lawm) rau lub hom phiaj muab kev zov rau cov me nyuam hnub nyoog 12 

xyoos thiab qis dua. OSHCC yuav ua hauj lwm tas xyoo thiab yuav tau txais kev pab 

them nyiaj rov qab txog ob pluag mov thiab ib pluag khoom txom ncauj los yog ob pluag 

khoom txom ncauj thiab ib pluag mov tauj ib tug me nyuam, tauj in hnub. Qhov tau txais 

kev pab yog nyob rau ntawm tsev neeg cov nyiaj tau los ntawm cov me nyuam muaj npe. 

Emergency Shelters (ES)  
Cov chaw nyob thaum muaj xwm kub ceev uas pub zaub mov rau cov hluas thiab me 

nyuam tsis muaj tsev nyob hnub nyoog txog 18 xyoo yuav tau txais kev pab them nyiaj 

rov qab txog peb pluag tauj ib tug neeg tauj ib hnub. 

Adult Day Care Centers (ADC)  
Cov chaw zov cov muaj hnub nyoog muaj ntawv tso cai los yog ntawv pov thawj uas muab 

kev pab muaj paus ntsis, txhij txhua rau cov muaj hnub nyoog uas muaj teeb meem pab 

tsis tau tus kheej los yog muaj 60 xyoo rov saud yuav tau txais kev pab them nyiaj rov qab 

txog ob pluag mov thiab ib pluag khoom txom ncauj los yog ob pluag khoom txom ncauj 

thiab ib pluag mov tauj ib tug neeg tauj ib hnub. 


